
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্রথম অধ্যায়
অবতরণিকা
আমাদের সকল জ্ঞানই অভিজ্ঞতার উপর প্রতিষ্ঠিত। আছুমানিক জ্ঞান, যেখানে সামান্ত ( general ) হইতে সামান্ততর বা সামান্য হইতে বিশেষ ( particular ) জ্ঞানে উপনীত হই, তাহারও ভিত্তি—অভিজ্ঞতা । যেগুলিকে নিশ্চিত-বিজ্ঞান” বলে, সেগুলির সত্যতা লোকে সহজেই বুঝিতে পারে, কারণ ঐগুলি প্রত্যেকের বিশেষ বিশেষ অভিজ্ঞতা স্পর্শ করে। বৈজ্ঞানিক তোমাকে কোন বিষয় বিশ্বাস করিতে বলিবেন না, তিনি নিজে কতকগুলি বিষয় প্রত্যক্ষ অনুভব করিয়াছেন ও সেইগুলির উপর বিচার করিয়া কতকগুলি সিদ্ধান্তে উপনীত হইয়াছেন ; যখন তিনি আমাদিগকে র্তাহার সেই সিদ্ধাস্তগুলি বিশ্বাস করিতে বলেন, তখন তিনি কোন এক সর্বজনীন অনুভূতির নিকটই আবেদন জ্ঞাপন করেন। প্রত্যেক নিশ্চিতবিজ্ঞানেরই ( exact science ) একটি সাধারণ ভিত্তিভূমি আছে, উহা হইতে লন্ধ সিদ্ধাস্তসমূহ ঠিক না ভুল, তাহ আমরা সঙ্গে সঙ্গে বুঝিতে পারি। । এখন প্রশ্ন এই—ধর্মের এরূপ সাধারণ ভিত্তিভূমি কিছু আছে কি না ? ইহার উত্তরে আমাকে ‘ই’ এবং না”—জুই-ই বলিতে হইবে।
পৃথিবীতে সচরাচর যেভাবে শিক্ষা দেওয়া হয়, তাহাতে বলা হয়— ধর্ম কেবল শ্রদ্ধা ও বিশ্বাসের উপর স্থাপিত, অধিকাংশ স্থলেই উহ। ভিন্ন ভিন্ন মতের সমষ্টি মাত্র। এইজন্যই দেখিতে পাই, সব ধর্মই পরস্পর বিবাদ করিতেছে। এই মতগুলি আবার বিশ্বাসের উপর স্থাপিত ; একজন বলিলেন, মেঘের উপরে এক মহান পুরুষ বসিয়া আছেন, তিনিই সমগ্র জগৎ শাসন করিতেছেন ; বক্তা আমাকে তাহার কথার উপর নির্ভর করিয়াই উহা বিশ্বাস করিতে বলেন। এইরূপ আমারও নিজস্ব ভাব থাকিতে পারে, আমি অপরকে তাহা বিশ্বাস করিতে বলিতেছি। যদি তাহার কোন যুক্তি চান, এই বিশ্বাসের কারণ জিজ্ঞাস করেন, আমি তাহাদিগকে কোনরূপ

		 এই পাতা শেষ সম্পাদিত হয়েছে ২১:০৩টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

